
O‘ZBEKISTON QONUNCHILIGIDA MEDIATSIYA 

KELISHUVINI AMALGA OSHIRISH MASALALARI  
 
Anotatsiya: Ushbu maqolada iqtisodiy nizolarda 

mediatsiya institutini qo‘llash masalalari, mediatsiya 
institutining mohiyati va ahamiyati, mediativ kelishuv tuzish 
masalalri hamda iqtisodiy nizolar uchun mediatsiyaning 
qo‘llanilishi, mediatsiya jarayonida uchraydigan 
qiyinchiliklar va mediatsiya institutini rivojlantirish bo‘yicha 
tavsiyalar muhokama qilinadi.  

Kalit so‘zlar: mediator, mediativ kelishuv, uchinchi 

tomon, betaraflik, ixtiyoriylik, konfidensiallik, murosaga 
erishish 

 
Аннотация: В данной статье рассматриваются 

вопросы использования института медиации в 
экономических спорах, сущность и значение института 
медиации, вопросы заключения соглашения о 
медиации и применения медиации по экономическим 
спорам, трудности, возникающие в процессе 
медиации, а также рекомендации по развитию 
института медиации. 

Ключевые слова: медиатор, медиативное 

соглашение, третье лицо, нейтралитет, 
добровольность, конфиденциальность, компромисс. 

 
Abstract: This article examines the issues of using the 

institution of mediation in economic disputes, the essence 
and significance of the institution of mediation, issues of 
concluding a mediation agreement and applying mediation 
in economic disputes, difficulties arising in the process of 
mediation, as well as recommendations for the 
development of the institution of mediation.  

Keywords: mediator, mediation agreement, third 

party, neutrality, voluntariness, confidentiality, 
compromise. 

 
Kirish 

Kelishuv bitimlari huquqiy munosabat subyektlarining, 
umuman olganda, jamiyat aʼzolarining oʻzaro qarama-
qarshiliklarini bartaraf etishdagi maqbul vositalardan biri 
hisoblanib, taraflar nizoni hal etish shartlarini kelishuv 
asosida, oʻz manfaatlari va imkoniyatlaridan kelib chiqib, 
oʻzaro muzokaralar orqali belgilaydi. Fikrimizcha, huquqiy 
munosabat subyektlari oʻrtasida kelishuv bitimlarining 
tuzilishida asosiy shartlardan biri fuqarolik protsessi 
taraflarining erkin huquq va oʻz xohish-istagini erkin 
bildirish tamoilining amal qilishi hisoblanadi.  

Professor M.Mamasiddiqovning taʼkidlashicha kelishuv 
bitimi taraflar oʻrtasidagi murosa, yaʼni fuqarolik 
huquqidagi shartnoma boʻlib xizmat qiladi. Sudga murojaat 
etmay tuzilgan kelishuv bitimi suddan tashqari hisoblanadi. 
Suddan tashqari tuzilgan kelishuv bitimi agarda taraflardan 
biri shartnomani bajarishdan bosh tortsa yoki bajarmasa, 
ikkinchi tarafni shu munosabat bilan sudga murojaat etish 
huquqidan mahrum etmaydi. Bunday bitim sud tomonidan 
tasdiqlanganidan soʻngina yuridik kuchga ega hisoblanadi. 
Sudga tegishli kelishuv bitimi - bu taraflarning 
kelishmovchiliklarni oʻzaro hal etib tuzgan shartnomasidir 
va quyidagi talablarga javob berishi kerak. Fuqarolik 
huquqiy shartnoma sifatida fuqarolik huquqining barcha 
qoidalariga mos kelishi lozim. Shuningdek taraflarning 
huquq va majburiyatlari aniq belgilanishi, shuningdek, 

kelishuv bitimi tuzilganidan soʻng sud ishni yuritishni 
tugatganidan soʻng, xuddi shunday daʼvo bilan sudga 
murojaat qilishga yoʻl qoʻyilmaydi. Agar taraflar uni ixtiyoriy 
ijro etmasa, uning ijrosi majburiy tartibda ijro etiladi .  

Oʻzbekiston Respublikasining “Mediatsiya toʻgʻrisida”gi 
Qonuniga muvofiq, agar taraflar mediatsiya tartib-taomilini 
amalga oshirish natijalari boʻyicha taraflar kelib chiqqan 
nizo yoxud majburiyatlarni bajarish shartlari va muddatlari 
xususida oʻzaro maqbul qarorga erishgan taqdirda, taraflar 
oʻrtasida yozma shaklda mediativ kelishuv tuziladi. Biroq, 
mediatsiya kelishuviga erishish boʻyicha taklif ixtiyoriy 
ravishda ogʻzaki yoki yozma ravishda berilishi mumkin.  

Vositachilik tadbiri barcha qarama-qarshi tomonlar 
mediatsiyada ishtirok etish toʻgʻrisidagi taklifni qabul qilgan 
vaqtdan boshlanadi. Agar bir tomon yoki ikkala tomon ham 
mazkur taklifdan bosh tortgan takdirda mediatsiya tadbiri 
oʻtkazilishi mumkin emas.  

Manfaatlarini koʻzlab davlat yoki boshqa organ 
tomonidan qaysi shaxsning manfaatlarini koʻzlab daʼvo 
taqdim etilgan boʻlsa, oʻsha shaxs mazkur davlat 
organining yoki boshqa organning ishtirokisiz mediativ 
kelishuv tuzishga haqli.  

Mediatsiya toʻgʻrisidagi kelishuv uni tuzgan taraflar 
uchun majburiy boʻlib, ushbu kelishuv unda nazarda 
tutilgan tartibda hamda muddatlarda taraflar tomonidan 
ixtiyoriy ravishda bajariladi. Mediativ kelishuv bajarilmagan 
taqdirda taraflar oʻz huquqlari himoya qilinishini soʻrab 
tegishli sudga murojaat etishga haqli hisoblanadilar.  

Tomonlar oʻrtasida ijro predmetiga doir kelishuvga 
kelmaslik, shuningdek, tomonlardan birining mediatsiyani 
davom ettirishdan voz kechishi yoki uni amalga oshirish 
muddatining tugashi ijro ishi yuritishni qaytadan tiklash 
uchun asos hisoblanadi. Bunda, mediatsiya tartib-taomilini 
takroran amalga oshirishga yoʻl qoʻyilmaydi.  

Bugungi kunda afsuski, sud hujjatlarini ijro etish 
bosqichida mediatsiya kelishuvi qilayotgan taraflarni 
uchratish juda qiyin. Buni koʻpgina obyektiv va subyektiv 
omillar bilan izohlash mumkin. Xususan undiruvchi va 
qarzdorning mediatsiya toʻgʻrisida tushunchalarning 
yoʻqligi, mediatsiya kelishuviga erishsalar qanday 
afzalliklarga ega ekanligidan bexabarligi va boshqalar.  

Mediativ kelishuv bajarilmasligining oqibatlari taraflar 
tomonidan ushbu kelishuvning oʻzida belgilab qoʻyilishi 
mumkin.  

Shunday qilib, mediatsiya paytida mediator odatda 
tomonlar oʻrtasida kelishuv yoki konsensus (yakdillik, 
kelishuv)ga erishish uchun potensial imkoniyatlarni koʻradi. 
Mediatsiya jarayoni kelishuvga erishish mumkin boʻlgan 
bosqichga oʻtayotganda, mediator nizoni hal qilish 
tafsilotlarini aniqlashtirish uchun muhokama mavzusini 
toraytiradi.  

Ushbu nuqtadan soʻng, mediatsiya kelishuvi loyihasi 
yoki baʼzi hollarda kelishuv memorandumi tuzilishi kerak. 
Koʻp hollarda, agar koʻp boʻlmasa, kelishuv tuzish uchun 
javobgarlik mediatorga yuklatiladi. Biroq, baʼzi hollarda, 
turli sabablarga koʻra, tomonlar yoki ularning vakillari 
(odatda yuristlar, tomonlarning advokatlari) kelishuvni 
tayyorlash vazifasini oʻz zimmalariga oladilar.  

Aslida mediatsiyaning maqsadi ham nizo 
ishtirokchilarining oʻz kelishmovchiliklarini mustaqil hal 
qilish layoqatiga, oʻzaro talablarini qondirishga va har ikki 
taraf uchun baravar foydali boʻlgan kelishuvga 
erishishlariga koʻmaklashishdan iboratdir.  

Mediatsiya kelishuv loyihasini tuzishda bu juda muhim 
va u tomonlar oʻrtasida qoʻshimcha nizolar va nizolar 
manbai boʻlmasligi kerakligini  hisobga olish kerak. 
Shunday qilib, mediatsiya kelishu vini shu qadar aniq 

shakllantirilishi kerakki, uning mazmuni aniq, maʼlum 
boʻlishi va ikki xil talqin qilinishi mumkin emas. Mediatsiya 
kelishuvida individual, kichik detallar ham muhim rol 
oʻynaydi. Shuni ham hisobga olish kerakki, har qanday 
mediatsiya kelishuvi yozma shaklda boʻlishi va uning ijro 
etilishi uchun mediatsiya taraflari tomonidan imzolanishi 
kerak.  

Mediatsiya davomida barcha qarorlar taraflarning ikki 
tomonlama kelishuviga koʻra qabul qilinadi va ikkala taraf 
oʻzlari tomonidan birgalikda qabul qilingan qarorlarini 
ixtiyoriy ravishda bajarish majburiyatini oladilar.  

Mediatsiya jarayonida konsensusga erishish va 
mediatsiya kelishuvini tuzish uchun mediatorlar odatda 
boʻlajak kelishuvning mazmuni yoki boshqa muhim 
elementlari boʻyicha batafsil eslatmalarni tuzadilar. 
Qoidaga koʻra, mediator kelishuvning moddiy jihatlariga 
nisbatan maʼlum boʻlishi va qayd etilishi kerak boʻlgan 
narsalarni yaxshiroq tushunadi. Mediator kokus formatida 
ishlayotgan holatlarda, u baʼzan shartnomaning har bir 
tafsilotidan haqiqatan ham xabardor boʻlgan yagona 
shaxsdir. Tomonlar bir-birlari bilan masalalarni toʻgʻridan-
toʻgʻri muhokama qilganda, ular oʻz kelishuvlarining asosiy 
tomonlarini tushunishlari mumkin, biroq, ular alohida 
shartlar va shartlar haqida turlicha tasavvurga ega boʻlishi 
yoki ularni bekor qilishni xohlashi mumkin. Binobarin, 
mediatorning ishi batafsil eslatmalarni yuritish va 
shartnoma mazmunini aniqlashtirishdir. Tarkib tomonlarga 
tushunarli boʻlsa, kelishuvga erishilgan deb hisoblash 
mumkin. Yuqoridagilarga erishilganidan soʻng mediatsiya 
kelishuvini tuzish bosqichini boshlash mumkin boʻladi. 
Mazkur holatlarda mediator koʻpincha mediatsiya kelishuv 
loyihasini ishlab chiqish masʼuliyatini oʻz zimmasiga oladi, 
baʼzi hollarda, turli sabablarga koʻra, bu ishda tomonlar 
yoki ularning yuristlari (advokatlari) ham faol ishtirok 
etishlari mumkin.   

Mediatsiya kelishuvchi tuzilganidan keyin taraflar uni 
ixtiyoriy ravishda bajarish majburiyatini oladilar, chunki 
aslida bu kelishuv ularning oʻzaro roziligi va nizoni hal 
etish vositasi hisoblanadi. Yuqorida qayd etib 
oʻtilganlardan kelib chiqqan holda, mediatsiya kelishuvini 
majburiy ijro etish mexanizmlari nazarda tutilmagan. 
Mediatsiya kelishuvi loyihasini tuzishda kelishuv kelgusida 
tomonlar oʻrtasida yangi nizolar va nizolarni keltirib 
chiqarmasligi kerakligini hisobga olish eng muhim 
jihatlaridan biridir.  

Mediativ kelishuvning taraflarga manfaatli boʻlgan 
afzalligi sifatida taraflar nizoni sudda koʻrish jarayonida 
bunday kelishuvga erishsa, davlat boji toʻlashdan ozod 
etiladi yoki toʻlangan davlat boji qaytariladi va natijada 
ularning mablagʻi oʻz ixtiyorida qoladi. Shuni alohida 
taʼkidlash kerakki, mediativ kelishuvga erishilishida 
mediatorning xizmati muhim ahamiyat kasb etadi. Shu 
bois qonunda mediatorga doir qator talablar belgilangan.  

Agar yana taraflar manfaati nuqtayi nazaridan 
gapiradigan boʻlsak, mediator mediatsiya boshlanguniga 
qadar mediatsiya taraflariga mediatsiyaning maqsadini, 
shuningdek, ularning huquq va majburiyatlarini 
tushuntirishi, mediatsiya tartib-taomilini amalga oshirish 
chogʻida faqat mediatsiya taraflarining roziligi bilan harakat 
qilishi, nizo yuzasidan oʻzaro maqbul kelishuvga 
erishishga taraflarni ishontirishning qonuniy vosita va 
usullaridan foydalanishi, oʻzining mustaqilligi va xolisligiga 
taʼsir koʻrsatishi mumkin boʻlgan holatlar mavjud boʻlsa 
yoki yuzaga kelsa, bu hakda taraflarga maʼlum qilishi 
shart. 

